
Sjálfselskan stjómar mér
— segir Ágúst Petersen 

listmálari sem hóf um 
helgina „Tilraun með 

tilgerðarleysi” 
íListmunahúsinu

„Ég mála landslagsmyndir og 
portrett nokkuð jöfnum höndum og 
hef frá upphafi fengist við þsr gerðir 
af myndum. Er ekki ósköp blátt 
áfram að orða þaö svo? Ha,” spyr 
Agúst Petersen sem um helgina 
opnaði sýningu í Listmunahúsinu. 
Sýninguna nefnir hann „Tilraun með 
túgerðarleysi”.

„Finnst þér nafnið ekki ágætt?” 
spyr hann enn og hlær aö öliu saman. 
Síðan bætir hann við íbygginn: „Eg 
fer mínar eigin leiðir og hef alltaf 
gertþað.”

Agúst er Vestmannaeyingur, 
fæddur árið 1909. Hann stundaði nám 
i teikningu hjá Birni Bjömssyni á 
árunum 1930 til 1931. Þá var hann við 
nám í Myndlistarskólanum í Reykja- 
vik frá árinu 1946 til 1953 og naut þar 
handleiösiu Þorvalds Skúlasonar. 
Arið 1955 hélt Agúst síðan í námsferð 
til Frakkland og Bretlands.

Lengi f raman af ævi var myndlist- 
in samt ekki aöalstarfi Agústs. Til 
ársins 1964 vann hann við húsamálun 
sem er að sögn listamannsins „það 
besta starf sem nokkur getur haft 
meö listinni”. Og hann viðurkennir 
að þaö hafi verið erfitt að segja skilið 
viöþágöfuguiðju.

Agúst beitir litum á annan hátt en 
flestir starfsbræður hans. Hann 
tekur mjúku tónana fram yfir þá 
skörpu og segir að þetta litaval sé 
„innlegg í það að ég er að reyna að 
vera ég sjálfur. I mörgum mynd-

anna er eins og olían fái pasteláferð. 
Ég lit svo á að þær séu lýrískar 
fremur en dramatískar. Þetta 
sprettur alveg af sjálfu sér og ég 
ákveð það ekki fyrirfram. Síðan 
þegar myndin er tilbúin sé ég að 
þetta er lýrik. Það er ástin á

viðfangsefninu sem ræður þessu,” 
segir Ágúst og vill fá staöfestingu á 
hvort þetta sé ekki örugglega rétt 
athugaö. Síðan heldur hann áfram.

„Ég verð fyrir áhrifum frá afskap- 
lega mörgu en fyrst og fremst er það 
þó fólkið og landið og víða sést í

hafið. Það eru áhrif frá Vestmanna- 
eyjum. Svo hef ég séð verk margra 
góöra málara þó ég telji mig ekki 
hafa orðið fyrir áhrifum frá neinum 
þeirra. Það ræðst auðvitað af sjálfs- 
elskunni. Þó er ég mjög hrifinn af 
Munch hinum norska. Hann var svo

mikill sálfræðingur.” Og Ágúst 
heldur áfram að útlista myndir sínar 
af stöku litillæti en ítrekar hvaö 
sjálfselskan stjómi honum mikið. 
„Eg er alltaf að reyna að vera ég 
sjálfur,” segir hann að skilnaði.

Konur á bók
Bækur og bókaskreytingar 

eftir íslenskar konur
Bókasýning sú, sem skipulögð var í 

Gerðubergi í tengslum við Listahátiö 
kvenna, líður bæði fyrir f jarlægð sína 
frá „hjarta borgarinnar” og ruglings- 
lega uppsetningu. Þeir sem á annaö 
borö gera sér ferð upp í Gerðuberg 
neðanúrbæ verða aö eltast við stakar 
bækur og bókaskreytingar út um allt 
hús. Ekki veröur áhorfandinn heldur 
var við reglu í „galskabet”, uppröðun í 
tíma, temu eða týpur, nema hvað svo- 
köliuð bókverk eru sér á báti, inni í 
sjálfu bók&safninu.

Hluti af vandanum er vitanlega sá 
aö hér er um svo yfirgripsmflúð verk- 
efni að ræöa aö stuttur fyrirvari er 
verrienenginn.

Tvœr mikilvirkastar
Enda segir Auður Olafsdóttir í ítar- 

legri sýningarskrá: „Engin skrá eða 
samantekt er til yfir efnið... enginn 
hefur heldur unnið að því aö rannsaka 
myndskreytingar í bókum í landinu, 
hvorki út frá listrænum grunni, stfl og

einkennum mynda né út frá félags- 
legum og sögulegum forsendum með 
tifliti til vals á myndefni og tengslum 
texta og mynda, sem myndi vafalaust 
gefa merkilega innsýn inn í hugar- 
heim, viðhorf og vitund á hverjum 
tíma... ”

Af sýningunni að dæma virðast tvær 
konur hafa veriö hvað mikilvirkastar á 
sviði bókaskreytinga, þær Barbara 
Ámason og Kristín t>orkelsdóttir, auk 
þess sem þær virðast nálgast verkefni 
sín af meiri fagmennsku en flestir 
aðrir. Passíusálmar Barböru eru stór- 
virki í islenskum bókaskreytingum og 
þykir mér ekki ólíklegt að bókakápur 
Kristinar verði taldar meðal tima- 
mótaverka á því sviöi hér á landi er 
timarlíöa.

Bækur Nínu Tryggvadóttur eru 
einnig merkileg verk fyrir margra 
hluta sakir, ekki síst fyrir náin tengsl 
texta og mynda, enda var hún i 
mörgum tilfellum höfundur beggja. 
Þess má geta að mun meira er til af 
þessum bókaverkefnum Ninu en hér 
eru sýnd.

Sórstök úttekt
Aðrír listamenn eiga einnig einstök 

verk á sýningunni sem vert er að 
gaumgæfa, þ.á m. Ásgerður Búadótt- 
ir, Ásta Sigurðardóttir, Guðrún Svava 
Svavarsdóttir og Sigrún Eldjárn, en

Barbara Árnason — myndskreyting úr Passíusálmum.

eins og áður er sagt þarfnast slík 
skoðun öllu meiri aödraganda og betri 
umgjöröar en hér er fyrir að fara.

Sömuleiðis er óráðlegt aö alhæfa 
mikið um framiag kvenna til

íslenskrar bókverkagerðar út frá 
þeim sýnishomum sem hér eru. Eins 
og kollegar þeirra af karlkyni skapa 
þær bókverk með textauppistöðu, búa 
til ljóðrænar myndasögur, samræma

inntak og ytra útlit bókarinnar o.s.frv. 
Þannig eru konur þátttakendur í 
íslenskrí bókverkahefö, en hún á svo 
skilið sérstaka úttekt og ókynskipta.

